
				এই পাতাটির মুদ্রণ সংশোধন করা প্রয়োজন। 
অসহযোগ মরছে কেন ? Sev)
ন্যাকামী দূর করে” খুব স্পষ্ট ভাষায় দেশের লোককে বুঝিয়ে দিতে হবে-স্বরাজ মানে কি। আর স্বরাজ হলে তারা এখন যেমন কলুর বলদ হয়ে আছে তাই থাকবে, না মানুষের মত ব্যবহার পাবে । যো-জমি তার চাষ করে, সে-জমির মালিক কি তারা হবে ? যে-কারখানায় খেটে তারা প্ৰাণপাত করে, সে-কারখানার লভ্যাংশ কি তারা পাবে ? রোগে তাদের চিকিৎসা হবে ? তাদের ছেলেপিলের শিক্ষার ব্যবস্থা হবে ? আর্থিক, সামাজিক, রাজনৈতিক-সব বিষয়ে তারা সমানাধিকার পাবে তা ?
অসহযোগের নেতারা যদি দেশকে জাগাতে চান তা’হলে এই | সব কথার সদুত্তর দিতে হবে, আর হিংসা শ্ৰেয়ঃ কি অহিংসা শ্ৰেয়ঃ এ কথার মীমাংসার ভার নিজেদের হাতে না নিয়ে দেশের বিধিনির্দিষ্ট প্ৰকৃতির উপর ছেড়ে দিতে হবে। এ কথা তঁাদের বুঝতে হবে যে দেশ তাদের নয়, তারাই দেশের ; দেশ তাদের খেয়ালমত চলাবার জন্যে জন্মায়নি, তারাই দেশের সেবা করতে জন্মেছেন। সেবার নামে যদি তারা দেশের উপর আধিপত্য করতে চান, তা’হলে দেশ নিজের রাস্তা নিজে বেছে নেবে-ৰ্তারাই ঘরের কোণে পড়ে।” পড়ে’ আৰ্ত্তনাদ করতে থাকবেন, ই২
Yaa vast, Sveo

